
Inntektsutvikling i 
Haugalandsjordbruket
Skattbar næringsinntekt etter avskriving viste ein solid oppgang 
frå 2021 til 2022, inntekta steig i snitt med 119.000 kr til 588.000 kr 
pr. bruk. Etter renter vart auken i inntekt 97.000kr. Dette syner 
gjennomsnittstal frå Tveit Regnskap AS som er henta frå 
gardsrekneskapa på i alt 198 bruk frå Nord-Rogaland og 
Sunnhordland. 

Tveit Regnskap AS fører rekneskapen for i alt 1.900 gardsbruk i 
regionen, og i løpet av ein 30-årsperiode har ein fylgt utviklinga 
på omlag 200-300 av desse bruka. Dette er familiebruk som har 
hovudinntekta si frå jordbruket, og talmaterialet byggjer på 
faktiske tal frå rekneskapa. 

Hovudtrekk for 2022:

· Den solide auken i 2021 varer ved i 2022.

· Mjølk- og svin er bærebjelken, og her var auken størst.

· Stabilt klima – god vekstsesong

· Noko av auken er inntekt på papiret, og ligg ikkje nødvendigvis på konto..



En del av

Innleiing

Det er fleire faktorar som påverkar bonden si inntekt, men den viktigaste av dei er god 
avsetning på produkta. Er marknaden stabil peikar oftast pilene oppover… 2022 var ei slikt år. 
Året var prega av etterdønning etter korona-pandemien; mindre grensehandel og framleis 
litt avgrensa reiseverksemd – dvs stor etterspurnad etter norske landbruksprodukt. 

MEN sjølv om inntekta skaut litt fart, og mange bønder opplevde restskatt i 2022 er det 
gjerne ikkje alle bønder som kjenner seg heilt att når dei kikka på kontoen… Og dels har dei 
nok rett i det. I rekneskapen måler ein noko som heiter status, og kort forklart er dette eit 
bilete av framtidig inntekt frå dyr eller varer ein har på lager ved utgang av året. Ved nyttår i 
2022 såg framtidsutsiktene gode ut og såleis steig statusverdiane. For ein gitt gard med lik 
mengde dyr/varer ved årets start og slutt førte dette til ei relativt stor auke i inntekt – sjølv 
om det nødvendigvis ikkje viste att på bonden sin konto… Difor kallar me gjerne dette litt 
papirinntekt. 

Elles var året òg prega av ganske eksplosiv auke i kostnadane; spesielt på innsatsfaktorar 
som kunstgjødsel, kraftfôr og energi. 



En del av

Mjølkebonden

Innteninga i mjølkeproduksjonen har dei siste åra blitt styrka grunna godt innanlands sal, trenden varte ved og siste år 
steig dekningsbidrag (DB) pr ku med 3.000 kr, og ligg nå på 39.000 kr/ku, eller 5,61 kr pr. liter. Auken er på ca 9 % frå året 
før; gjerne ikkje så stor prosentvis auke – men positivt i ein situasjon der mange hadde venta nedgang. Mjølkeprisen steig 
47 øre pr. liter. Like eins auka prisen på kjøt som blei levert til slakt. 

På kostnadssida auka kostandane til kraftfôr med ca 11 % (2.000 kr pr. ku), vidare auka kostnad til kunstgjødsel mykje (prisen 
pr. kg gjødsel meir enn dobla seg). Mange bønder såg nok denne auken kome, og kjøpte såleis inn kunstgjødsel for 2022 
hausten 2021 når prisane var lågare – dette har spart mange for store summar..

Dei tre siste åra har DB pr. liter mjølk stige med 1,5 kr – ei auke på snaut 40 %. Dette har gitt bonden rom til å tole den 
kostnadsauken ein har opplevd, og gjerne litt musklar til å tetta noko av gapet mot andre inntektsgrupper i samfunnet. 

I snitt leverte Haugalandbonden 213 tonn liter mjølk pr. bruk, til ein pris på 6,69 kr/l. 

Storfèbonden som ikkje driv med mjølk har enten oksar til oppfôring eller driv med ammekyr. Ammekunæringa har henge 
etter inntektsmessig, året viste ein ganske stor oppgang målt i prosent (17 %). Men prosent er farleg når ein ligg lågt på 
stigen, oppgangen målt i kroner var 1.800 kr pr. ku. Innteninga pr. ammeku ligg på snaut ein tredjedel av ei mjølkeku..



En del av

Griseprodusenten

For grisebonden kan ein nok beskrive året som «all-time-high» Dekningsbidrag pr. slaktegris auka med 117 kr eller 25 %. På 
tre år har dekningsbidraget mest dobla seg frå 307 kr pr. gris i 2019 til 593 kr i 2022. Siste tre års auke i dekningsbidrag 
utgjer då totalt ca. 600.000 kr for ei konsesjonsbesetning på 2.100 gris. Men bonden lever ikkje av dekningsbidrag åleine, 
dette skal gå til dekke faste kostnader som straum, bygg, vedlikehald osb. 

Og ein finn grunn til å understreke at svinenæringa treng den strykinga i inntening ein har opplevd dei siste åra. Det er dyrt 
å fornye driftsapparatet – eit slaktegrisfjøs kostar fort 10-12 mill. kr i dag. Og sjølv med eit rekord stort DB på 600 kr pr. gris 
gir dette oftast ned mot kr 0 i arbeidsbetaling for bonden.. Så innteninga står diverre ikkje i forhold til kostnad på 
nyinvestering. Dette forklarar nok kvifor det knapt har vore bygd eit nytt grisefjøs på Hauglandet dei siste 5 åra.

Både på svin og mjølk byrjar enkelte av bruka bli store i volum, og i gode år vil såleis inntekstauken dra godt i veg. Men 
pendelen kan fort snu andre vegen om marknaden snur… Svinemarknaden er skjør, og i skrivande stund vert det fryse inn 
gris grunna overproduksjon.



En del av

Sauekjøtet

Sauebonden opplevde ein ganske stabilt år. Dekningsbidrag pr. sau var på same nivå som året før, 1.059 kr mot 1.041 kr 
året før. 

Men som nemnt før er sauen eit «politisk» dyr, der mykje av inntekta kjem gjennom tilskot. Dette året er intet unntak –
tilskot pr. sau auka med ca. 200 pr. dyr og utgjer nå snautt 1.700 kr pr. sau. Sauekjøt er dyrt i butikk, og grensa for kva 
forbrukar er villig til å betale er nok gjerne nådd – så inntektsauken på sau vil nok framover òg måtte koma på tilskotssida. 
Men dette utfordrar produksjonsmiljøa, og det å favorisere den flinke bonden. 



En del av

Tilskot
Det har politisk vore brei semje om at bonden si inntekt treng hevast. For at forbrukaren ikkje skal bli sitjande att med 
rekninga har politikarane gitt myke av inntektsauken gjennom auke i tilskot. I 2022  auka tilskota pr. bruk i snitt med 15-20 % 
– noko av denne auken var ei ekstra ordinær utbetaling for dekking av kostnadsauke på gjødsel, kraftfôr, energi m.m. 

Faste kostnader
Skildringa over beskriv i stor grad utvikling på dekningsbidragsnivå, og bonden lever ikkje av det åleine… Dei faste 
kostnadane et gjerne ein stor del av kaka. 

Uro i verdsøkonomien, krigen i Ukraina m.m. har ført kostnadsveksten til himmels. Frå å ha ligge stabilt på ein inflasjon på 2-
3 % i året er ein nå oppe i 5-6 %. På enkelt områder som energi og byggjevarer endå høgare. Landbruket er ein 
storforbrukar av varer og tenester, så den generelle kostnadsauken i samfunnet slår og kraftig inn i bonden si lommebok. 
Like eins auka energikostnader; t.d. diesel og straum. 

Investering og finans
Bankrenta har dei siste 5-10 år ligge ganske stabil, og både Ola Nordmann og Ola Gardbrukar har vend seg til eit rentenivå 
på 2-3 %. Men Adam var ikkje evig i paradis… og ei heller renta… Rentenivå steig 1-2 prosentpoeng gjennom 2022, og på 2 
år har styringsrenta auka med 3-4 %. Haugalandsbonden har i snitt 3,4 millionar i gjeld, og fjorårets renteauke kosta bonden 
om lag 20.000 kr pr. bruk. Målt mot botnnivå er dagens rentekostnad fort 90-100.000 kr høgare. 

Bonden investerte litt mindre i bygningar – nedgang på om lag 1.400 kr i snitt. Medan investeringa i maskinar 
gjekk opp 15.000 kr. 



Oppsummering
Og kikk i glasskula..

Haugalandsbonden har opplevd eit solid løft i inntekt dei to 
siste åra, eit sårt tiltrengt løft. Dels har auken kome frå styrte 
prosessar som auke i tilskot m.m., men mykje kan nok tilskrivast 
ein ekstraordinær stabil marknad grunna korona-pandemien. For 
2022 kan nok gjerne litt av auken kallast «papirinntekt», men 
uansett gler me oss over bonden si auke i inntekt. Utanom 
Trygve Hegnar er det vel få som misunner bonden denne 
auken… Det bør òg understrekast at bonden jobbar vesentleg 
meir enn eit årsverk (1750 timar) for å hente denne inntekta. 

Men ting har en tendens til å snu, og alt i dag ser ein faktorar 
som peikar litt feil veg… Aukande matprisar, saman med 
renteheving har slått hardt inn i lommeboka til Ola Nordmann – 
dette har snutt markanden frå under- til overproduksjon i dei 
fleste av produksjonane. Fryselagra bognar av biff og bacon, 
dette lageret er det bonden sjølv som må koste, når dette slår 
seg saman med kostnadsveksten syner det raskt på botnlinja… 

Oppsummert vil eg sei at 2022 var eit etterlengta lysglimt, 2023 
kan sjå noko meir skoddete ut – men likevel vel eg å ha trua…; 
siste års uro i Europa har sett fokus på matvaretryggleik og 
beredskap – dette gagnar den norske bonden!

Kontaktperson

Andreas Lundegård

mailto:andreas@tveit.no

2018 2019 2020 2021 2022 Diff. 21-22

Næringsinntekt før avskriving 534 511 543 099 571 738 681 536 814 505 132 969

Avskriving 171 700 179 866 188 592 211 976 225 889 13 913

Næringsinntekt etter avskriving 362 811 363 213 383 191 469 561 588 615 119 054

Renter 96 593 113 248 95 263 87 708 109 697 21 989

Resultat etter renter 266 218 249 965 287 928 381 853 478 918 97 065

Gjeld 3 311 004 3 502 163 3 212 477 3 530 335 3 441 100 -89 235

Investert i bygningar 174 540 165 641 144 523 138 419 136 991 -1 428

Investert i maskinar 161 719 203 027 138 130 170 736 184 977 14 241

Investert i kvote 21 499 22 699 7 266 16 256 3 295 -12 961

Aktiva 4 795 719 4 927 184 5 272 098 5 416 824 5 460 189 43 365

Eigenkapital 1 484 715 1 425 021 2 059 621 1 886 489 2 019 089 132 600

Gjeldsprosent 69,0% 71,1% 60,9% 65,2% 63,0% -2%

Inntekt utanom garden 385 520 420 281 438 083 457 753 428 687 -29 066

Tal bruk 213 206 183 198 198 0

Middeltal for gardsrekneskapa
Haugalandet og Sunnhordaland

Løn industriarbeider

Snitt inntekt pr. gardsbruk (næringsinnt.etter avskr. Ca 1,5 årsverk)

Jordbruksinntekt – løn industri
2007 - 2022

Storfe mjølk
Gjennomsnittstal 2022

Storfe mjølk
Maks / 30% beste 2022

Ei kolonne viser det høgaste oppnådde dekningsbidraget i kvar gruppe, ei for snitt av 30%beste og snitt for 
heile gruppa.

Ammeku (etter påsett)
Gjennomsnittstal 2022

Ammeku (etter påsett)
Maks / 30% beste 2022

Ei kolonne viser det høgaste oppnådde dekningsbidraget i kvar gruppe, ei for snitt av 30%beste og snitt for heile 
gruppa.

Fôringsdyr
Gjennomsnittstal 2022

Slaktegris
Gjennomsnittstal 2022

Kombinertproduksjon gris
Gjennomsnittstal 2022

Sau
Gjennomsnittstal 2022

Sau etter storleik/driftsform
Gjennomsnittstal 2022

Høns
Gjennomsnittstal 2022

Grovforkostnad
Gjennomsnittstal 2022


